
Dekabrın 24-də 2024-cü 
ilin idman yekunlarına həsr 
olunan mərasim keçirilib.

Azərbaycan Respublika-
sının Prezidenti, Milli Olim-
piya Komitəsinin Preziden-
ti İlham Əliyev mərasimdə 
iştirak edib:

-Əziz idmançılar, əziz dostlar.
İlk növbədə, Azərbaycan id-

mançılarını bu il əldə edilmiş 
uğurlar münasibətilə təbrik etmək 
istəyirəm. 2024-cü il də Azər-
baycan idmanı üçün uğurlu ol-
muşdur. Azərbaycan idmançıları 
beynəlxalq yarışlarda ölkəmizi 
ləyaqətlə təmsil etmişlər, 1700-ə 

yaxın medal qazanılmışdır. Bu, 
onu göstərir ki, idmanımız inkişaf 
edir, yeni nəsil idmançılar yetişir 
və beləliklə, Azərbaycan idman 
dövləti kimi öz gücünü müxtəlif 
beynəlxalq yarışlarda təsdiqləyir.

Əlbəttə ki, ilin ən böyük yarı-
şı Yay Olimpiya Oyunları idi və 
burada da biz tarixi nəticə əldə 

etmişik. Azərbaycan müstəqil 
ölkə kimi 1996-cı ildən Olimpiya 
Oyunlarında iştirak edir və bu 
dəfə ən yüksək yerə layiq gö-
rülmüşdür, komanda hesabında 
Azərbaycan 30-cu yerdə qərar-
laşmışdır. Bu, ən yüksək nəti-

cədir. Bütövlükdə iki yüzdən çox 
milli komanda Olimpiya Oyunla-
rında iştirak edirdi. Onların ara-
sında 30-cu olmaq çox böyük 
nailiyyətdir.

Onu da deməliyəm ki, müsəl-
man ölkələri arasında Azərbay-

can üçüncü yerdə idi. Nəzərə 
alsaq ki, dünyada 60-a yaxın 
müsəlman ölkəsi var, bu da bö-
yük və tarixi nailiyyətdir. Koman-
damız ikisi qızıl, ikisi gümüş, üçü 
bürünc olmaqla yeddi medal 
qazanaraq ölkəmizin idman şöh-



rətini bir daha yüksəklərə qaldır-
mışdır.

Təbii ki, bu gözəl nəticədən 
sonra növbəti yarışlarda da id-
mançılarımızdan qələbələr, 
uğurlar gözləyirik. İdmançıla-
rımız Azərbaycan xalqını öz 
qələbələri ilə daim sevindirirlər. 
Əlbəttə ki, gələn il və ondan 
sonrakı illərdə idmanın inkişafı 
üçün nə lazımdırsa, o da edilə-

cək. Çünki Azərbaycan dövləti-
nin siyasəti bu istiqamətdə çox 
açıqdır, birmənalıdır və uzun illər 
ərzində aparılır.

İdman cəmiyyətimizin ay-
rılmaz hissəsidir. İdmanın və 
idman qələbələrinin ictimai 
məkanda çox böyük rolu var. Xü-
susilə gənc nəslin yetişdirilməsi, 
vətənpərvərlik hisslərinin gənc 
nəslə aşılanması üçün idman 

amili çox böyük məna daşıyır. 
Nəzərə alsaq ki, bu Yay Olimpiya 
Oyunlarında Azərbaycan müzəf-
fər ölkə kimi, qalib ölkə kimi iş-
tirak edirdi, idmançılarımız isə 
müzəffər xalqın nümayəndələ-
ri kimi iştirak edirdilər. Əlbəttə 
ki, bu vətənpərvərlik amili daim 
diqqətdə olmalıdır.

Gənc nəslin vətənpərvərlik ru-
hunda tərbiyə edilməsində idman 

10 спортсман  № 155 / 2025

S P O R T S M A NİLİN YEKUNU



11спортсман  № 155 / 2025

İLİN YEKUNUS P O R T S M A N

nə qədər vacibdirsə, bir o qədər 
də hərbi hazırlıq və fiziki hazırlıq 
vacibdir. Fiziki güc mənəvi saflı-
ğa da yol açır və şadam ki, bi-
zim idmançılarımızın mütləq ək-
səriyyəti idmanda da, məişətdə 
də, cəmiyyətdə də nümunədirlər, 
örnəkdirlər. Onların davranışı, 
cəmiyyətdəki fəaliyyəti məni və 
əminəm ki, bütün xalqımızı se-
vindirir. Azərbaycan gənci məhz 

belə olmalıdır - vətənpərvər, fiziki 
cəhətdən güclü, mənəvi cəhət-
dən saf, öz xalqına, dövlətinə 
bağlı, heç bir kənar təsirə bo-
yun əyməyən və ləyaqətli Azər-
baycan gənci. Yenə də deyirəm, 
əlbəttə ki, 1996-cı ildən bu yana 
bütün Olimpiya Oyunlarında işti-
rakımız, o cümlədən bu məqsə-
di daşıyırdı. Biz özümüzə də, 
dünyaya da sübut etməli idik və 

edirdik ki, biz güclü dövlətik. Hər 
dövlətin gücü isə onun xalqının 
gücünə söykənir.

Əminəm ki, bu dəfə idmançı-
larımız qalib ölkənin nümayən-
dələri kimi idman arenalarına, 
döşəklərə, idman meydançala-
rına tamamilə fərqli bir ovqatla 
çıxırdılar. Bu gözəl nəticə dövlə-
timizin gücünü bir daha göstərdi.

Bizim bundan sonrakı fəaliy-



yətimiz təbii ki, idmanın inkişafı 
ilə bağlı olacaq. Çünki bütün lazı-
mi qərarlar verilib, bütün müvafiq 
strukturlar, federasiyalar, klublar, 
idman cəmiyyətləri, Olimpiya 
Komitəsi, nazirlik vahid strategi-
ya əsasında fəaliyyət göstərirlər. 
Federasiyalarda gücləndirmə 
işləri aparılmışdır. Ümid edirəm 
ki, bizim həm ənənəvi medal gə-
tirən idman növlərində, həm də 

bu günə qədər o qədər də inki-
şaf etməyən idman növlərində 
növbəti irəliləyiş olacaqdır. Uzun 
illər bütün bölgələrdə idmanla 
məşğul olmaq üçün dövlət öz 
fəaliyyətini aparıb. Hazırda bizim 
bölgələrimizdə 44 Olimpiya İd-
man Kompleksi fəaliyyət göstə-
rir və bu idman komplekslərinin 
bundan sonra da inşası nəzər-
də tutulur, müxtəlif bölgələrdə, 

o cümlədən Qarabağ bölgəsin-
də. Bakı şəhərində ən müasir 
idman infrastrukturumuz vardır. 
Biz hələ təxminən 10 il bundan 
əvvəl Bakıda mötəbər Avropa 
Oyunlarını keçirmişdik. Ondan 
sonra İslam Həmrəylik Oyunları-
nı keçirmişdik və keçən ay Bakı-
da COP29 beynəlxalq iqlim kon-
fransı da Olimpiya Stadionunun 
içində və onun ətrafında keçiril-

mişdir. Yəni, burada da vaxtilə 
inşa etdiyimiz idman obyektinin 
- Olimpiya Stadionunun böyük 
rolu olmuşdu. Çünki əgər vaxtilə 
biz bunu etməsəydik, bu boyda, 
bu miqyasda beynəlxalq tədbiri 
keçirə bilməzdik - 197 ölkə, 76 
min qeydiyyatdan keçmiş iştirak-
çı təmsil olunurdu və qonaqların 
məmnunluğu xüsusi qeyd edilir-
di. Cəmi 10 şikayət var idi, onlar 

da tezliklə öz həllini tapdı.
Bölgələrdə isə dediyim kimi, 

bundan sonra da bu işlər apa-
rılacaq. O ki qaldı, azad edilmiş 
ərazilərə, siz yaxşı bilirsiniz ki, o 
ərazilərdə infrastruktur layihələri 
ilə yanaşı, keçmiş köçkünlərin 
yaşayışı üçün inşa edilən evlərlə 
yanaşı, idman infrastrukturu da 
yaradılır. Bəziləri hesab edə bilər 
ki, bu, bir az tezdir. Amma mən 

hesab edirəm ki, bu, mütləq ol-
malıdır. Çünki bu idman obyekt-
lərinin həm rəmzi mənası, həm 
də funksional tərəfi var. Məsələn, 
İmarət stadionunun inşa edilməsi 
- bunun çox böyük rəmzi mənası 
var. İndi Ağdam şəhərində yeni, 
bütün beynəlxalq standartlara 
cavab verən stadion inşa edilir. 
Füzuli şəhərində Olimpiya İd-
man Kompleksinin təməli qoyu-



lub. Suqovuşan və Köndələnçay 
su anbarlarında artıq beynəlxalq 
avarçəkmə yarışları keçirilir. 
Şuşa şəhərində bir neçə idman 
yarışı keçirilmişdir. Xankəndi 
şəhərindəki stadion, - hansı ki, 
Azərbaycan büdcəsi hesabına 
hələ keçən əsrin 50-ci illərində 
inşa edilmişdir, - əsaslı şəkildə 
təmir edilir, demək olar ki, yeni-
dən qurulur. Düz bir il bundan 

əvvəl Xankəndi stadionunda biz 
hamımız tarixi futbol yarışını iz-
ləmişik. Amma bu stadion da 
bütün beynəlxalq standartlara 
cavab verəcək və bu stadionun 
yenidən qurulması prosesi gələn 
il başa çatmalıdır. Azad edilmiş 
ərazilərimizdə digər idman qur-
ğularının tikintisi nəzərdə tutulur 
və bütün bu işləri biz ardıcıllıqla 
edəcəyik.

Gələn il Azərbaycan növbəti 
böyük idman yarışına ev sahib-
liyi edəcək, bu da MDB Oyun-
larıdır. Üçüncü MDB Oyunları 
Azərbaycanda keçiriləcək. Bu-
nun üçün 14 şəhər seçilibdir və 
əsas oyunlar Gəncə şəhərində 
keçiriləcək. Gəncə şəhəri MDB 
Oyunlarının mərkəzi olacaq. 
Gəncədə yeni stadion inşa edi-
lir və Oyunlara qədər istismara 

verilməlidir. Eyni zamanda, bir 
neçə ay bundan əvvəl Gəncə-
də ölkəmizin ən böyük Olimpi-
ya İdman Kompleksi açılmışdır. 
Hətta Bakı şəhərində bu boyda 
və bu qədər funksional stan-
dartlara cavab verən Olimpiya 
Kompleksi olmamışdır. Üçüncü 
MDB Oyunlarında 7 min idman-
çının iştirakı gözlənilir. Əgər biz 
2015-ci ilin Avropa Oyunları ilə 

müqayisə etsək, o vaxt təqribən 
5000-5500 iştirakçı var idi.

Gəncə şəhərində isə 7000 
iştirakçını, onların komandaları-
nı, heyətlərini qəbul etmək üçün 
əlbəttə ki, şərait yaradılmalıdır 
və müvafiq göstərişlər verildi. 
Gələn ildən başlayaraq Gəncə 
şəhərində çox böyük təmir-bər-
pa işləri aparılacaq. Həm şəhər 
infrastrukturu yenilənəcək, şəhər 

nəqliyyatı tamamilə yenilənəcək, 
tarixi binaların bərpası və digər 
infrastruktur layihələrimiz icra 
ediləcək ki, bizim qədim şəhə-
rimiz olan, Nizami yurdu olan 
Gəncə bütün MDB məkanına 
və daha geniş coğrafiyaya öz 
gözəlliyini, eyni zamanda, tarixi 
simasını və müasirliyini təqdim 
etsin. Əlbəttə ki, biz təbii ola-
raq bu Oyunlara da hazırlaşırıq. 



Əminəm ki, bu Oyunların ev sa-
hibi kimi Azərbaycan idmançıları, 
gənc idmançılar yaxşı nəticələr 
göstərəcəklər.

Biz ilin sonunda, ya da ki, hər 
ilin əvvəlində ənənəvi olaraq id-
mançılarımızı təltif edirik - dövlət 
təltifləri ilə, mənzillərlə. Bu pro-
ses artıq 27 ildir ki, davam edir. 
Çünki mən Milli Olimpiya Ko-
mitəsinin Prezidenti vəzifəsinə 

seçiləndən sonra çox yaxşı gö-
rürdüm ki, əgər idmançılara döv-
lət qayğısı göstərilməsə, idman 
inkişaf edə bilməz və idmanın 
inkişafının bir çox amilləri Azər-
baycanda vəhdət təşkil edir, ilk 
növbədə, dövlət dəstəyi. Bütün 
təltiflər tamamilə əsaslıdır. Həm 
idmançılar, həm də idman icti-
maiyyətinin nümayəndələri, eyni 
zamanda, məşqçilər və digər id-

man mütəxəssisləri dövlət tərə-
findən layiqincə qiymətləndirilir 
və bu da ədalətlidir.

Hər yerdə ədalət olmalıdır 
- beynəlxalq münasibətlərdə, 
ailədə, hər bir ölkədə, hər bir 
cəmiyyətdə. Biz buna çalışırıq. 
Biz tarixi ədaləti, ərazi bütövlü-
yümüzü və suverenliyimizi bərpa 
etmişik və bununla qürur duyu-
ruq. Əminəm ki, bu şanlı Qələ-

bəmiz hər bir Azərbaycan gənci 
üçün əlavə ruhlandırma amili 
olacaq. Biz döyüş meydanında-
kı Zəfərimizə idman qələbələrini 
də əlavə etdik və bu, əlbəttə ki, 
ölkəmizin beynəlxalq nüfuzunu 
daha da artırır. Çünki idmanın 
inkişafı hər bir ölkənin ümumi in-
kişafının nümayişidir, onu əks et-
dirir. Azərbaycan güclü dövlətdir, 
öz gücünə əsaslanan, öz yolu 

ilə gedən, heç kimin qarşısında 
heç bir öhdəliyi olmayan, heç 
kimin qabağında baş əyməyən, 
ləyaqətlə, vicdanla irəliyə gedən 
bir ölkədir və bu, bizim böyük 
sərvətimizdir.

Bu gün dünyada gedən pro-
seslər göz qabağındadır. Qanlı 
toqquşmalar, müharibələr, mü-
naqişələr, bəzi ölkələrin digər 
ölkələrin işlərinə kobudcasına 

qarışması, vəziyyətin gərginləş-
məsi - bütün bunları biz Azərbay-
canda görmürük və görməyə-
cəyik. Çünki xalq-iqtidar birliyi, 
cəmiyyətdəki həmrəylik, vahid 
siyasi baxışlarımız, təbii ki, bizim 
tarixi Zəfərimiz və bir çox digər 
amillər bizi bu çətinliklərdən, ça-
ğırışlardan sığortalayır. Artıq 30 
ilə yaxındır ki, Azərbaycan sabit-
lik şəraitində yaşayır və əminəm 



ki, bundan sonra əbədi sabitlik şəraitində yaşaya-
caq.

O ki qaldı, Qarabağ və Şərqi Zəngəzur böl-
gələrinə, mən bilirəm ki, bizim idmançılarımız 
müntəzəm olaraq o bölgələrə səfərlər edirlər. Artıq 
orada 10 min insan yerləşib. Onların böyük hissəsi 
uşaqlardır, gənclərdir. O yerləri heç vaxt görməyən 
uşaqlar, gənclər böyük həvəslə oraya qayıdırlar. 
Əlbəttə ki, Azərbaycanın görkəmli idmançılarının 
azad edilmiş torpaqlara müntəzəm səfərləri gənc-
lər üçün də, uşaqlar üçün də böyük hadisə olacaq. 
Ona görə hesab edirəm ki, idman yarışları öz ye-
rində, amma, eyni zamanda, indi müxtəlif tədbirlər 
çərçivəsində Azərbaycan idmançıları, cəmiyyətimi-
zin digər tanınmış simaları, ziyalılar o bölgələrə nə 
qədər çox səfər etsələr, o qədər də yaxşı olacaq, 
həm onlar üçün, həm orada yaşayanlar üçün. Çün-
ki orada həyat yenidən, sıfırdan qurulur. Bizim icra 
etdiyimiz layihələrin dünyada misli-bərabəri yoxdur 
və bəlkə də olmayacaq. Böyük coğrafiyada, 15-16 
min kvadratkilometr ərazidə, - hansı ki, Ermənistan 
onu tamamilə yerlə-yeksan edib, - yeni həyat quru-
lur, özü də müasir, gözəl, rahat. Ona görə mənim 
idmançılara, idman ictimaiyyətinin nümayəndələ-
rinə tövsiyəm odur ki, o bölgələrə və bütövlükdə 
digər bölgələrə də tez-tez getsinlər, orada həm 
görüşlər keçirsinlər, həm də ki, gənc idman iste-
dadlarını seçsinlər. Çünki seleksiya işi, - indi idman 
mütəxəssisləri bunu yaxşı bilirlər, - əsas amildir.

Əziz dostlar, sizi uğurlar münasibətilə bir daha 
təbrik edirəm. Qarşıdan Dünya Azərbaycanlılarının 
Həmrəyliyi Günü gəlir, Yeni il gəlir. Bu bayramlar 
münasibətilə də sizi təbrik edirəm, sizə cansağlığı, 
yeni uğurlar arzulayıram. Sağ olun.

Sonra Azərbaycanda idmanın inkişafında xid-
mətləri olan idmançıların və idman mütəxəssisləri-
nin mükafatlandırılması mərasimi oldu.

Dövlətimizin başçısı ölkəmizdə idmanın inkişa-
fında xidmətlərinə görə Natiq Bağırova, Rauf Bun-
yatəliyevə, Cavanşir Qurbanova və Sadıq Sadıqo-
va Prezidentin fəxri fərmanlarını təqdim etdi.

Azərbaycanda idmanın inkişafında xüsusi xid-
mətlərinə və yüksək peşəkarlığına görə Nəriman 
Abdullayev və Rövşən Umudov “Əməkdar bədən 
tərbiyəsi və idman xadimi” fəxri adları ilə təltif olun-
dular.

Prezident İlham Əliyev ölkəmizdə idmanın inki-
şafında xidmətlərinə görə Zərqələm Abbasovaya, 
İqrar Cəfərova, Fərhad Əliyevə, Musa Mamedo-
va, Nəsimi Musayevə, Aydın Məmmədova, Rə-
şad Rəsulluya, Tahir Tahirova və Vüqar Verdiyevə 
“Tərəqqi” medallarını təqdim etdi.

Dövlətimizin başçısı 2024-cü ildə yüksək na-
iliyyətlər qazanmış bir qrup idmançıya və idman 
mütəxəssisinə - Anna Skidan, Vüqar Əzimov, Ay-
nur Rzayeva, Sərxan Əliyev, Hidayət Heydərov, 
Zelim Kotsoyev, Vladimir Şulikin, Əliabbas Rzaza-
də, Rövşən Hacıyev, Rəna Həsənova, Könül Mika-
yılova, Qaşım Maqomedov, Sabir Həsənov, Vadim 
Kutukov, Anar Süleymanov, Elgiz Əlizadə, Şahin 
Xudaverdiyev, Ceyhun Hüseynov, Anar Məmmə-
dov, İmaməddin Xəlilov və Ərkan Sağdıça yeni 
mənzillərin orderlərini təqdim etdi.

Azərbaycanda idmanın inkişafında uzunmüd-
dətli səmərəli fəaliyyətinə görə Faiq Qarayevə, 
Mirağa Qiyasova və Ramiz Tağıyevə Azərbay-
can Respublikası Prezidentinin fərdi təqaüdü 
veriləcək.

“AZƏRBAYCAN RESPUBLIKASI PREZIDENTININ FƏXRI DIPLOMU” 

Bağırov Natiq Nadir oğlu
Bunyatəliyev Rauf Əli-Heydər oğlu
Qurbanov Cavanşir Kazım oğlu
Sadıqov Sadıq Asəf oğlu

“TƏRƏQQI” MEDALI ILƏ
Abbasova Zərqələm Məstan qızı
Abdullayev Vasif İslam oğlu
Cəfərov İqrar İsa oğlu
Əliyev Fərhad Vaqif oğlu
Mamedov Musa Saleh oğlu
Məmmədov Aydın Ağa-Əli oğlu
Musayev Nəsimi Hüseyn oğlu
Rəsullu Rəşad Fərhad oğlu
Tahirov Tahir Sahibcan oğlu
Verdiyev Vüqar Mürvət oğlu.

“ƏMƏKDAR BƏDƏN TƏRBIYƏSI VƏ IDMAN XADIMI” 
Abdullayev Nəriman Sadıx oğlu
Umudov Rövşən Ağahüseyn oğlu.

AZƏRBAYCAN RESPUBLIKASI PREZIDENTININ FƏRDI TƏQAÜDÜ

Qarayev Faiq Əli oğlu
Qiyasov Mirağa Şahbudağ oğlu
Tağıyev Ramiz Cahangir oğlu.

Gənclər və idman naziri 
Fərid Qayıbovun ilin yekunları 
ilə bağlı jurnalistlərlə ənənəvi 
görüşü olub. İdman.biz xəbər 
verir ki, nazir media mənsub-
larını maraqlandıran sualları 
cavablandırıb.

- 2024-cü il Azərbaycan 
idmanı üçün tarixi hadisələr 
və uğurlarla əlamətdar oldu. 
İdmançılarımız həm Paris-2024 
Yay Olimpiya Oyunlarında, 
həm də digər nüfuzlu ya-
rışlarda uğurla çıxış etdilər. 
Bütün bunların fonunda, başa 
vurmağa hazırlaşdığımız ili 
Azərbaycan idmanı üçün necə 
dəyərləndirmək olar?

- Dekabrın 24-də yaxşı görü-
şümüz oldu. Ölkə başçısı idman 
ictimaiyyətini bir araya topladı. 
Özünün də vurğuladığı kimi, 
bu ənənə 27 ildir davam edir. 
Açığı, elə bir ölkə tanımıram ki, 
hər ilin sonunda dövlət başçı-
sı idmançılarla görüşüb, onları 
mükafatlandırsın, təltif etsin. İd-
mançılarımıza ən yüksək qiymət 
orada verildi. İlin ən önəmli yarı-
şı Olimpiya Oyunları idi. Əvvəlki 
Olimpiadalarla müqayisə etsək, 
Parisdəki yarışda çox uğurlu nə-
ticə qazandığımızı deyə bilərəm. 

Bilirsiniz ki, bütün ölkələr pande-
miya yaşadılar, bizdə bu səbəb-
dən bəzi idmançılar karyeraları-
nı başa vurdular. Əvəzində yeni 
idmançılar üzə çıxdılar. Təbii ki, 
onların püxtələşməyi üçün müəy-
yən vaxt lazımdır. Yeri gəlmiş-
kən, Paris Olimpiadasında ilk 
dəfə 15 idman növündə təmsil 
olunduq. Onların arasında bizim 
üçün yeni idman növləri də var 
idi. Batut gimnastikasını qeyd et-
mək istəyirəm. Bu idman növünü 
ona görə vurğuladım ki, düzgün 
iş getsə, nəticə əldə etmək olar. 
Batut gimnastikası Azərbaycan-
da ilk dəfə 10 il bundan öncə inki-
şaf etdirilməyə başladı. Əvvəllər 
Azərbaycanı Rusiyada yetişən 
idmançı təmsil edirdi. Onunla 
yanaşı, Rusiya və Belarusdan 
başqa idmançılar da var idi. On-
lar bizi Avropa Oyunlarında təm-
sil edirlər. Eyni zamanda, uşaq 
qruplarını inkişaf etdirməyə baş-
ladıq. Həmin qruplardan çıxan 
uşaq – Selcan Mahsudova düz 
10 il sonra Olimpiya Oyunlarına 
lisenziya qazandı. Özü də Olim-
piadada batut gimnastikası üçün 
cəmi 16 kvota ayrılır. Üstəlik, bu 
idman növündə ənənələri olan 
ölkələrə 2 yer verilir. Yəni, ora 

düşmək elə də asan məsələ de-
yil. Bizim üçün sevindirici haldır 
ki, 16 nəfərin arasında Azərbay-
canda yetişən batut gimnastı da 
oldu. Ölkə başçısının da vurğula-
dığı kimi, bizim artıq yeni idman 
növlərində də yaxşı nəticələrimiz 
var. Təbii ki, hamı istəyir, daha 
böyük uğurlar qazanılsın. Son 
Olimpiya Oyunlarında əldə etdi-
yimiz nəticələri Prezident İlham 
Əliyev də yüksək qiymətləndirdi. 
Əldə olunan nailiyyətlər Gənclər 
və İdman Nazirliyi olaraq, bizi də 
qane edir. Xüsusilə Hidayət Hey-
dərovun nəticələrini vurğulamaq 

istəyirəm. Bir il ərzində həm Av-
ropa, həm dünya, həm də Olimpi-
ya çempionu oldu. Azərbaycanda 
başqa belə bir idmançı tanımıram 
ki, bir ildə 3 nüfuzlu yarışın qalibi 
olsun. Bu cür idmançılar digər-
ləri üçün yaxşı nümunə olacaq. 
İnanırıq ki, növbəti illərdə belə 
idmançıların sayı artacaq.

- Yola salmağa hazırlaşdı-
ğımız ildə təəssüfləndiyiniz, 
“kaş” dediyiniz nə oldu?

- Çox çətin sualdır. Amma 
Olimpiya Oyunlarında təəssüf-
ləndiyimiz anlar oldu. Bizim üçün 
vacib idi ki, ilk qızıl medal qazanıl-
sın. Oyunlar vaxtı psixoloji durum 
çox gərgin olur. Bu il idman jur-
nalistlərimiz də ilk dəfə Olimpia-
dada iştirak etdilər. Bu, çox vacib 
amildir. Hər yarış hamımız üçün 
bir təcrübədir. Orada insanların 
necə həyəcan keçirdiyini, yəqin, 
jurnalistlər də gördülər. İlk me-
dal əldə olunanda çox sevindik. 
Sonra iştahamız artmağa başladı 
(gülür). Doğrudan da şansımız 
var. Güləşçimiz Həsrət Cəfəro-
vun da Olimpiya çempionu ol-
masını istəyirdik. Gənc olsa da, 
böyük potensiala malikdir. Amma 
idmanda hər şey istədiyin kimi 
olmur. Bir çox amillər var. Finala 

çıxan boksçumuz Alfonso Dominqesdən də qızıl 
medal gözləyirdik. Taekvondoçumuz Qaşım Maqo-
medovu qeyd edərdim. Ümumiyyətlə, Azərbaycan 
Taekvondo Federasiyası 100 faizlik nəticə göstərdi. 
Bir idmançı ilə təmsil olunduğu Olimpiadada gümüş 
medal götürdü. Onun finalda da qalib gəlməsini 
istəyirdik. Təəssüf ki, zədələndi. Federasiyaların 
orada necə çalışdığını hamımız görürdük. Ortada 
iş var idi. Hamı birgə çalışırdı. Məsələn, Anna Ski-
dan qatıldığı 4-cü Olimpiya Oyunlarında ilk dəfə fi-
nal mərhələsinə çıxdı. Bədii gimnastika üzrə qrup 
hərəkətləri komandamız ilk dəfə iştirak etdiyi Olim-
piadada 5-ci yeri tutdu. Medala çox yaxın idilər.

- Olimpiadada medal gözlədiyiniz hansı id-
mançılar sizi xəyal qırıqlığına uğratdılar?

- Onların adlarını sizə deməyəcəyəm (gülür). 
Çünki biz idmançılara dəstək olmalıyıq. Hansısa 
neqativ sözlərlə onları “sındıra” bilərik. Nəticə qa-
zanmağı ən çox idmançı arzulayır. Biz federasiya-
larla nəticələr barədə əvvəldən öz proqnozlarımızı 
müzakirə edirdik. Təhlillər əsasında müəyyən təx-
minlərimiz var idi. Bəli, daha çox şey gözlədiyimiz 
idmançılar var idi. Amma yenə də bu idmandır.

- Nazir kimi iştirak etdiyiniz ilk Yay Olimpiya 
Oyunları sizin üçün hansı təəssüratlarla yadda 
qaldı?

- İlk dəfə 2008-ci ildə Pekin Yay Olimpiya Oyun-
larında olmuşam. Həmin yarış çox xoşuma gəlmiş-
di. Olimpiya Kəndindəki abu-hava əla idi. Orada 
dünyanın müxtəlif ölkələrindən olan tanınmış id-
mançıları görə bilmişdim. Həmin vaxt 29 yaşım var 
idi. Digər Olimpiadalarda da olmuşam. Amma nazir 
kimi ilk dəfə ötən il Pekində keçirilmiş Qış Olimpi-
ya Oyunlarına yollanmışdım. Fərq nədən ibarətdir? 
Mənə görə Olimpiya Kəndində qalmaq daha ma-
raqlıdır. Amma Paris Olimpiadasında funksioner 
kimi iştirak edirdim. Orada bir çox vacib görüşlərim 
oldu. Bütün idman dünyası orada idi. İşimiz az de-
yildi. Olimpiya Oyunları tarixində ilk dəfə “Azərbay-
can Evi” təşkil etdik. Parisin çox yaxşı bir yerində 
Mədəniyyət Mərkəzimiz var. Orada hər gün bir çox 
federasiyaları qonaq edə bildik. Həm Azərbaycan 
haqqında danışdıq, ölkəmizi təbliğ etdik, həm də 
tədbirlərimizi keçirdik.

- Milli komandalarda legioner idmançılarla 
bağlı məsələ hər zaman aktual olub. Azərbay-
canı təmsil edən əcnəbi idmançılar arasında ən 
yüksək nəticələrdən biri Alfonso Dominqesə 
məxsusdur. Paris Olimpiadasında gümüş me-
dal qazansa da, tənqid olundu. Belə fikirlər var 
idi ki, finalda Alfonso yox, hansısa azərbaycan-
lı idmançı olsaydı, mütləq çempionluğu qaza-
nardı. Legioner idmançı məsələsi qarşıdakı 
nüfuzlu yarışlarda necə tənzimlənəcək?

- Legionerlər daha çox bizim üçün yeni olan 
idman növlərindədir. Gənclər hansısa peşəkar id-
mançıya baxıb nəsə öyrənməlidirlər. Ona görə də 

düşünürəm ki, əcnəbi idmançı dəvət oluna bilər. 
Amma bir ara onların sayı çoxalmışdı. Açığı, bunu 
başa düşə bilmirdim. Legionerlərin sayını azalt-
maq üçün federasiyalarla qarşılıqlı işləyirik. Deyə 
bilərəm ki, onların sayı kifayət qədər azalıb. Amma 
ağır çəkilərdə problemlərimiz var, idmançı yetişmir. 
Burada seleksiya işləri yaxşı aparılmalıdır. Təəs-
süflər olsun ki, mütəxəssislərimiz çatışmır. Bu-
nun üçün müəyyən işlər görülür. Bilirsiniz ki, yaxşı 
mütəxəssis qısa zamanda yetişmir. İdman Akade-
miyasında da müəyyən dəyişikliklər etmək istəyirik. 
Ona görə də əvvəlcə ölkə xaricindən mütəxəssis-
lər dəvət edirik. Çünki hər şey sürətlə inkişaf edir, 
sistem də fərqlidir. Yaxşı yerli mütəxəssislər yetiş-
dirməliyik. Onların sayı çox olmalıdır ki, rəqabət 
artsın. Bundan sonra legioner idmançılar gətirilsə 
belə, bizimkilər onlardan üstün olacaq.

- Federasiyalar milli komandalara əcnəbi id-
mançılar cəlb edərkən, nazirliklə məsləhətləşir, 
yoxsa qərarı özləri qəbul edirlər?

- Legioner idmançı gətirmək üçün bizdən xahiş 
edirlər. Ancaq qaydalar, şərtlər çox sərtləşib.

- İdmançıların inkişafı üçün onların bey-
nəlxalq yarışlarda iştirakı mütləqdir. Həm 
oradakı abu-havanı hiss edirlər, həm də təc-
rübə toplayırlar. Federasiyaların idmançılarını 
beynəlxalq yarışlara göndərmək üçün kifayət 
qədər maddi imkanı varmı?

- Prezident İlham Əliyev idmançılarla görüşdə 
dəqiqliklə dedi ki, dövlətin dəstəyi olmadan bu, 
mümkün deyil. Bu dəstək isə illərdir var. Nazirlik 
tərəfindən idmançılarımız vacib beynəlxalq yarışla-
ra ezam olunurlar. Bəzən federasiyalar idmançıları 
öz hesabına da yarışlara göndərirlər. Bəzi hallarda 
idmançılar öz hesablarına gedirlər. Təbii ki, əsas 
diqqət Olimpiya idman növlərinə yönəlib. Amma 
çalışırıq ki, digər növləri də unutmayaq və onları 
da yarışlara ezam edək. Bunun üçün müvafiq bü-
dcəmiz var. Amma elə idman növləri var ki, orada 
yarışlar çoxdur. İdmançılar həmin yarışlara getməli-
dirlər. Federasiyalar daha çox sponsor axtarırlar ki, 
idmançıların yarışdakı iştirakını təmin edə bilsinlər.

- Gələn ilin fevralında İtaliyada Qış Olimpiya 
Oyunları olacaq. Biz adətən qış olimpiadasına 
iştirakçı ölkə kimi qatılırıq. Bu dəfə bizim orada 
iştirakımızı necə görürsünüz?

- Qış Olimpiya Oyunlarında Azərbaycanda ye-
tişən idmançıların çıxış etməsini istəyirik. Buna da 
vaxt lazımdır. 2025-ci ilin yanvarında Şahdağda 
dağ xizəyi üzrə Dünya Kuboku keçiriləcək. Orada 
artıq yerli idmançılar yetişməyə başlayıb. Bakıda 
ikinci ildir ki, beynəlxalq standartlara uyğun buz 
meydançası istifadəyə verilib. Kifayət qədər popul-
yardır, uzun növbələr olur. Bu, kompleksin özünü 
saxlaması üçün də yaxşıdır. Eyni zamanda həmin 
kütləvilikdən idmançılar çıxır. Orada artıq körlinq 
üzrə məşqlər də başlayıb. Başlanğıç üçün türkiyəli 



məşqçi dəvət olunub. Çünki indi-
ki vəziyyətdə dünyanın ən yaxşı 
körlinq məşqçisini dəvət edə bil-
mərik. Gəlib kimlərə məşq keçə-
cək? Həvəskar hokkeyçilərdən 
ibarət komandamız var. Onlar 
artıq bir neçə yarışda iştirak edib, 
hətta qalib də olublar. Uşaqlar 
onlara baxıb həvəslənirlər. Bu 
idman növlərini inkişaf etdirmək 
üçün illər lazımdır. Həmin buz 
meydançasında məşq edən qız-
lar bu yaxınlarda Özbəkistanda 
fiqurlu konkisürmə üzrə yarışa 
qatılıblar. Bu, məni nazir kimi çox 
sevindirir.

- Sizcə, özəl şirkətlərin 
idmana yatırım etməsi üçün 
nələr edilməlidir?

- Onlara hansısa güzəştlər ol-
malıdır. Vergidən tam azad olun-
masalar belə, müəyyən güzəştlər 
olmalıdır. Hazırda güzəşt var. Bu-
nun bir az dəyişməsini istərdik. 
Bununla bağlı Vergilər Nazirliyi 
ilə mütəmadi görüşlər təşkil edi-
rik. Təklif veririk və bunu əsaslan-
dırmalıyıq. İstərdik ki, daha çox 
özəl şirkətlər idmana yönəlsinlər. 
Bunun üçün qanun və qaydalar-
da müvafiq dəyişiklər etməliyik. 
Ən əsas da idman haqqında qa-
nundur. Biz bunu son iki il ərzində 
yazmağa başladıq. Demək olar 
ki, bitmək üzrədir. Biz bunu daha 
sona Milli Məclisə təqdim edəcə-
yik. Kütləvi tədbirlər təşkil etdiyi-
miz zaman sponsorlar gəlmək 
istəyirlər. Çünki insanlar çox olur. 
Dövlətin dəstəyindən danışdıq. 
Özümüz də çalışmalıyıq. Azər-
baycanda idman marketinqi yaxşı 
deyil. Dünya və Avropa çempio-
natı keçirilir, ulduzlar gəlir, təəs-
süflər olsun ki, azarkeş görmü-
rük. Burada daha çox insanlarla 
işləməliyik. Məsələn, ABŞ-da 
beysbol yarışlarına insanlar ailə 
üzvləri ilə birlikdə gəlirlər. Onları 
arenada 3-4 saat saxlamaq üçün 
müəyyən əyləncəli tədbirlər təşkil 
edirlər. Bunu ölkəmizdə də real-
laşdırmalıyıq. Burada ən böyük 
misal futboldur. "Qarabağ"ın av-
rokubok oyunlarında Tofiq Bəh-
ramov adına Respublika stadio-
nu dolu olur. Lakin Ağdam klubun 

yerli liqadakı matçlarına azarkeş 
gəlmir. Onları düzgün dəvət et-
mirik. Bizdə də günah var. İnsan-
lar da dəstək olmağa hazırdırlar. 
Bölgədəki matçlara azarkeş gə-
lir. Demək ki, Bakıdakı matça da 
gələ bilərlər. İdman marketinqi-
ni gücləndirməliyik. Mütəxəssis 
yoxdursa, xaricdən çağırmalıyıq.

- Gələn il ölkəmizdə keçi-
riləcək MDB Oyunlarının əsas 
mərkəzi Gəncə şəhəri olacaq. 
Hansı idman növlərinin harada 
olacağı dəqiqləşib?

- MDB Oyunları ilə bağı Təş-
kilat Komitəsi yaradılıb. Hansı 
idman növlərinin harada olacağı 
bəllidir. Prezident İlham Əliyev 
ilin idman yekunları ilə bağlı təd-
birdə demək olar ki, bütün regi-
onlarda idman komplekslərinin 
olduğunu vurğuladı. Onların 
bəziləri təmir ediləcək. Bəzilə-
rinə isə avadanlıqlar gətiriləcək. 
2015-ci ildə Bakıda keçirilən Av-
ropa Oyunları ərəfəsində Milli 
Gimnastika Arenası, Bakı Su İd-
manı Sarayı inşa olundu. Atıcılıq 
Mərkəzi yenidən quruldu. Bunlar 
hamısı Avropa Oyunlarından qa-
lan mirasdır. Bu gün də istifadə 
olunur. Dünyanın bir çox ölkələ-
rindən idmançılar Azərbaycana 
təlim-məşq toplanışlarına gəlir-
lər. Avropa Gimnastikasının pre-
zidenti olaraq bildirirəm ki, dün-
yada Milli Gimnastika Arenası 
kimi ikinci kompleks tanımıram. 
Atıcılıq üzrə dünya çempionatı 
təşkil edildi. Beynəlxalq fede-

rasiyanın prezidenti paytaxtı-
mıza səfəri zamanı Bakı Atıcı-
lıq Mərkəzindən dünyada cəmi 
6-7-sinin olduğunu dedi. Bakı Su 
İdmanı Sarayı da çox gözəldir. 
Bunlar idmanın inkişafı üçün bö-
yük yoldur. Gəncədə yeni stadi-
on inşa olunur. MDB Oyunlarına 
kimi hazır olacaq. Artıq orada id-
man kompleksi istifadəyə verilib. 
Həmin kompleks böyük olimpiya 
komplekslərindən biridir. Yev-
laxda da yeni idman kompleksi 
inşa etdiriləcək. MDB Oyunları 
təşkilatçılar üçün heç də asan 
olmayacaq. Çətinliklər olsa belə, 
öhdəsindən gələcəyimizi düşü-
nürəm. Yarışda MDB ölkələri ilə 
yanaşı, dəvət olunmuş başqa 
ölkələr də olacaq. İştirakçıla-
rın sayı çoxdur. Qonaqlar fərqli 
məkanlarda məskunlaşacaqlar. 
Bu yarış bölgədə idmanın inki-
şafına kömək edəcək. Gələn il 
aerobika üzrə Avropa çempio-
natını da Gəncə şəhərində təşkil 
olunacaq. Beynəlxalq yarışları 
rayonlarda keçirmək üçün şə-
raitimiz, otellərimiz var. Şuşa-
da, Qarabağda turnirlər təşkil 
olunub. Xankəndində üç idman 
tədbiri keçirilib. Bir müddət öncə 
badminton üzrə ölkə çempionatı 
reallaşdı. MDB Oyunları çərçivə-
sində kamandan oxatma yarışı-
nın da həmin şəhərin stadionun-
da təşkili planlaşdırılır.

- Azərbaycan futbolunun 
hazırkı durumu barədə nə 
deyə bilərsiniz?

- İstərdim ki, Azərbaycan çem-
pionatında komanda sayı çox, 
rəqabət fərqli olsun. Premyer 
Liqada ikinci dövrə başa çatdı. 
Birinci yerlə ikinci pillədəki ko-
mandanın xal fərqi məni çox na-
rahat edir. “Qarabağ” son illərin 
dəyişilməz çempiondur. Lakin bu 
kollektivlə rəqabət aparacaq ko-
manda yoxdur. Rəqabət olarsa, 
Ağdam klubu da inkişaf edəcək. 
Bu gün “Qarabağ” avrokuboklar-
da uduzanda məyus oluruq, deyi-
rik ki, niyə qalib gəlmədi? Amma 
gəlin xatırlayaq, əvvəlki illərdə 
heç ilkin mərhələni keçə bilmir-
dik. Bəli, indi futbolumuz yaxşı 
günlərini yaşamır. Bunu etiraf et-
mək lazımdır. Burada birgə iş ol-
malıdır. AFFA və ya hansısa klub-
ları da ayrılıqda günahlandırmaq 
olmaz. Biz nazirlik olaraq, futbo-
lun inkişafı üçün nə edirik? Ötən 
ilin əvvəllərində “Ulduz” akade-
miyasını yaratdıq. Bölgələrdən 
perspektivli uşaqları buraya cəlb 

edirik. Şəraitimiz var, uşaqlar 
Bakı kəndlərindən birində məs-
kunlaşıblar, eyni məktəbə gedir-
lər və məşq edirlər. Aşağı yaş 
qruplarından ibarət liqalarımıza 
diqqət yetirsəniz, ilk sıralarda bu 
akademiyanın komandalarının 
qərarlaşdıqlarını görə bilərsiniz. 
Lakin bu kollektivlər beynəlxalq 
yarışlarda böyük hesabla uduzur-
lar. Nəzərə alaq ki, yeni koman-
dalardır. Düşünürəm ki, tez-tez 

belə turnirlərdə oynamalıdırlar. 
Azərbaycanda uşaqlar üçün 3 
beynəlxalq turnir təşkil etmişik. 
Sonuncusu Qubada reallaşdı. 
Əfsuslar olsun ki, Özbəkistanın 
15 yaşlılardan ibarət komandası 
bizim klublara qalib gəldi. Artıq 
başa düşdük ki, özbək futbolu 
15 yaşlılar arasında bizi üstələ-
yir. Digər yarışda Belarusun U-15 
komandası qalib gəldi. Amma 
görürük ki, yarışdan-yarışa artım 
hiss olunur. Uşaqlara təcrübə la-
zımdır. Ona görə də daimi olaraq 
beynəlxalq yarışlara getməlidir-
lər. Belədə bizdə də futbolçular 
yetişməyə başlayacaq. Son illər 
“Qarabağ”da Bədavi Hüseynov, 
Bəhlul Mustafazadə, Toral Bayra-
mov, Nəriman Axundzadə və El-
vin Cəfərquliyev kimi futbolçular 
özlərini yaxşı tərəfdən göstərirlər. 
Onlar 3-4 ilin içində inkişaf etdilər. 
Nəriman da son oyunlarda daha 
çox şans qazanır. Elvin isə Avro-
panın güclü liqalarında rahat oy-

naya bilər. Böyük potensialı var. 
Beynəlxalq təcrübə qazandıqca, 
inkişaf edirlər. Futbolda görüləsi 
işlərimiz çoxdur. Daha çox yarış 
keçirilməli və uşaq futboluna in-
vestisiya yatırmalıyıq. Biz öz növ-
bəmizdə bunu etməyə başlamı-
şıq. Eyni zamanda, infrastruktura 
diqqət ayrılmalı, stadionlar təmir 
olunmalıdır. Bir çox bölgəmizdə 
təmirə ehtiyacı olan arenalarımız 
var. Amma biz bunu tək bacara 

bilmərik. Bunun üçün sponsor-
lar olmalıdır. Tutaq ki, hansısa 
stadionu əsaslı təmir etdik. Ora-
da oynayacaq komanda olmalı-
dır. Üstəlik, arenanın baxımı da 
var. Düzdür, artıq II Liqamız da 
var. Üç-dörd il əvvəl bu, yox idi. 
Müəyyən irəliləyişlər var. Təbii ki, 
azarkeşlər kimi, biz də yığmamı-
zın ən azı qonşu Gürcüstan kimi 
nəticələr əldə etməsini istəyirik. 
Amma klub səviyyəsində biz on-
lardan üstünük. Uşaq futboluna 
daha çox sərmayə qoymalıyıq, 
milli komanda üçün səviyyəli fut-
bolçular yetişsin. Əsas odur ki, 
plan olsun. Məsələn, Gənclər və 
İdman Nazirliyinin 2030-cu ilə 
qədər strategiyası var. Bütün fe-
derasiyalara da demişik, onlar da 
öz strategiyalarını bitirirlər. Hətta 
bəziləri bu prosesi başa çatdırıb-
lar. Artıq futbolda da strategiyanı 
yazmağa başlayıblar. Strategiya 
ona görə vacibdir ki, nə istədiyi-
mizi bilək.

- Strategiyadan söz düş-
müşkən, Los-Anceles-2028 
Yay Olimpiya Oyunlarında 
hansı idman növlərində ilk 
dəfə çıxış edəcəyimizlə bağlı 
gözləntilər var?

- İstərdim ki, Los-Anceles 
Olimpiadasında ağırlıqqaldırma-
nı görüm. Bizim bu idman növün-
də Avropa çempionu və dünya 
ikincisi olan Dadaş Dadaşbəyli 
kimi ağırlıqqaldıranımız var. Ona 
ümidlərimiz böyükdür. Ağırlıqqal-
dırma ilə yanaşı, həmçinin atçı-
lıq idmanında da yenidən təmsil 
olunmağımızı istərdim.

- Otüstü hokkey bizdə 
ənənəvi idman növü hesab 
olunur. Bu idman növünün 
yenidən bərpası nəzərdə tutu-
lurmu?

- Təəssüf ki, Otüstü Hokkey 
Federasiyası müəyyən problem-
lərə görə bağlanıb. Yeni federa-
siyanın açılması ilə bağlı bu gün 
yaxşı xəbər verə bilməyəcəyəm. 
Çünki irəliləyiş yoxdur. Bizdə 
müasir beşnövçülük və otüstü 
hokkey istisna olmaqla, bütün 
Olimpiya idman növləri inkişaf et-
dirilir.



Futbol əfsanəsi, ABŞ-nin 
“İnter Mayami” klubunun fut-
bolçusu Lionel Messi və ko-
manda yoldaşlarının Bakıda 
azarkeşlərlə görüşü keçirilib. 
Dekabrın 11-də futbol əfsanə-
si və dünya ulduzları Luis 
Suares, Serxio Buskets və 
Xordi Alba Bakı Kristal Za-
lında fanatlarına unudulmaz 
anlar yaşadıb.

Pərəstişkarların dünya futbo-
lunun ulduzları ilə görüşündən 
əvvəl səhnədə “Natiq” ritm qru-
punun çıxışı olub. Daha sonra 
dünyaşöhrətli bəstəkar və mü-
ğənni Villi Uilyam konsert proq-
ramını təqdim edib.

Dünya çempionu, səkkiz 
dəfə “Qızıl top” mükafatına layiq 
görülən Lionel Messinin karye-
rasını əks etdirən filmin nümayi-
şindən sonra isə ulduz futbolçu 
komanda yoldaşları - Luis Su-
ares, Serxio Buskets və Xordi 
Alba ilə səhnəyə çıxıb.

Ölkəmizin uşaq futbol ko-
mandalarının təmsilçilərinə bir 
çox gəncin arzuladığı imkan da 
yaradılıb. Belə ki, gənc futbol-

çularımız dünyanın ən yaxşı 
oyunçularına top ötürərək özlə-
rini peşəkarlarla bir oyunun işti-
rakçıları kimi hiss ediblər. Daha 
sonra futbol ulduzları gənc həm-
karları və sağlamlıq imkanları 
məhdud uşaqlarla xatirə şəkli 
çəkdiriblər.

Ulduz futbolçuların imzalı 
topları auditoriyaya dağıtması 
anları isə coşqu ilə qarşılanıb. 

Futbol həvəskarları üçün bu id-
man bayramı məşhur “Morandi” 
qrupunun çıxışı ilə davam edib. 
Minlərlə fanatın qatıldığı tədbirə 
Bakının uşaq evlərinin sakinlə-
ri, sağlamlıq imkanları məhdud 
uşaqlar və şəhid övladları da 
dəvət olunub.

Tədbirə bilet satışından 
əldə olunan vəsait isə xeyriyyə 
məqsədinə yönəldilib.

Lionel Messi və dostları 
Bakıda Heydər Əliyevin 

xatirəsini anıblar

Dekabrın 11-də Azərbay-
cana gələn futbol əfsanəsi Li-
onel Messi və dünya ulduzları 
Luis Suares, Serxio Buskets 
və Jordi Alba Bakıdakı Fəxri 
xiyabanda ulu öndər Hey-
dər Əliyevin məzarını ziyarət 
ediblər.

Onlar Ümummilli Liderin 
xatirəsini anıb, məzarı önünə 
əklil qoyublar. Lionel Messi 
və dostlarını iş adamı Adnan 
Əhmədzadə müşayiət edib.

Messi və komanda yoldaşları 
Heydər Əliyev Mərkəzində 

Bakıda səfərdə olan dünya fut-
bolunun əfsanələrindən biri Lionel 
Messi və komanda yoldaşları Luis 
Suares, Serxio Buskets və Xordi 
Alba Heydər Əliyev Mərkəzində 
olublar.

Heydər Əliyev Mərkəzinin di-
rektoru Anar Ələkbərovla görüşən 
qonaqlar mərkəzdə təqdim olunan 
sərgiləri də ziyarət ediblər.

Lionel Messi və komanda yol-
daşları "Azərbaycan xalçası - il-
mələrin rəqsi" adlı xalça kolleksi-
yası, "Klassik avtomobil sərgisi" və 
digər ekspozisiyalarla tanış olublar.

Lionel Messi 
Bakıda Qarabağ 
atlarını izləyib

ABŞ-nin "İnter 
Mayami" klubunun 
futbolçusu Lionel 
Messi komanda 
yoldaşları - Luis 
Suares, Serxio 
Buskets və Jordi 
Alba ilə birlikdə 
Bakıda Qarabağ 
atlarını izləyiblər. 
Qonaqlar maraqlı 
anlar yaşayaraq 
gördüklərindən 
məmnun qalıblar.

“Qızıl top”un səkkiz qat 
qalibi ilə birlikdə vaxtilə “Barse-
lona”da, indi isə “İnter Maya-
mi”dəki məşhur oyundaşları 
Luis Suares, Serxio Buskets və 
Jordi Alba da Bakıya gəliblər.

Bu futbolçulardan Buskets 
2009-cu ildə ölkəmizdə olub. O, 
İspaniya millisinin heyətində Ba-
kıda Azərbaycan yığmasına 6:0 
hesabı ilə qalib gəldikləri yoldaş-
lıq görüşünün ikinci hissəsində 
çıxış edib. Onda Busketsin cəmi 
20 yaşı vardı və millidə ikinci 

oyununu keçirirdi.
Ümumiyyətlə, Azərbaycan 

millisi və avrokuboklarda “Qara-
bağ”la qarşılaşmalar, həmçinin 
Bakıda keçirilən 2019 Avropa 
Liqasının finalı və AVRO-2020-
nin oyunlarında iştirak üçün bir 
çox ulduz futbolçu ölkəmizdə 
olub, meydana çıxıb.

Məsələn, “Qızıl top”un beş 
qat qalibi Kriştiano Ronaldo Por-
tuqaliya millisinin 2007-ci ildə 
“Tofiq Bəhramov”da 2:0 hesablı 
qələbə qazandığı matçda çıxış 

edib. Özü də bu onun yığmada 
50-ci oyunu idi.

2018-ci il “Qızıl top”un sahibi 
Luka Modriç isə Xorvatiya millisi 
ilə 2015 (0:0) və 2019-cu illərdə 
(1:1) Bakıda olub.

Bəzi məşhur futbolçular isə 
ölkəmizə müxtəlif tədbirlərdə işti-
rak etmək üçün və ümumiyyətlə, 
şəxsi dəvətlə qonaq kimi gəliblər.

2012-ci ildə Peşəkar Futbol 
Liqası ilə Azərbaycan Premyer 
Liqasının yeni titul sponsoru 
arasında imzalanma mərasimin-

Messiyə Azərbaycan 
xalçası hədiyyə edilib

Bakıya gəlişi münasi-
bətilə Lionel Messi üçün 
unikal xalça hazırlanıb. 
Xalça “Azərxalça” ko-
mandası və Azərbayca-
nın istedadlı qadın toxu-
cuları tərəfindən xüsusi 
olaraq hazırlanıb.

Messi üçün toxunan 
xalça Azərbaycanın xal-
çaçılıq ənənələrini dün-
yaya tanıtmaq məqsədi 
daşıyır.

Lionel Messi Azərbaycana 
təşəkkür edib

“Azərbaycan mədəniy-
yəti və insanları ilə tanış 
oldum. Buna görə çox xoş-
bəxtəm”.

Bu sözləri Argentina mil-
lisinin və ABŞ-ın "İnter Ma-
yami" klubunun futbolçusu 
Lionel Messi Bakı Kristal 
Zalında təşkil olunan təd-
birdə deyib.

Futbol əfsanəsi ilk dəfə-
dir Azərbaycanda olduğunu 
qeyd edib: “Bu cür isti qar-
şılanmaya görə Azərbayca-
na təşəkkür edirəm”.

Azərbaycanda qonaq olmuş 
ULDUZ FUTBOLÇULAR

də 1991-ci il “Qızıl top”un sahibi 
fransalı Jan Pyer Papen iştirak 
edib.

İsveçli Zlatan İbrahimoviçin 
2015-ci ildə istirahət və ov etmək 
məqsədi ilə Azərbaycana səfər 
etməsi də yada düşür.

2016-cı ildə ev sahibi şəhər-
lərdən biri olan Bakının AVRO-
2020 üçün hazırlanan loqosunun 
təqdimat mərasiminə 1987-ci il 
“Qızıl top”un və AVRO-1988-in 
qalibi niderlandlı Ruud Qullit xü-
susi qonaq kimi qatılıb.

2019-cu ildə Bakının Avropa 
Liqasının final matçına ev sahib-
liyi etməsi ilə əlaqədar ölkəmizdə 
təşkil olunan silsilə tədbirlər çər-

çivəsində “Bakı 2019: Ulduzlar 
Finalı” adlı qarşılaşma da keçi-
rilib və həmin oyunda ulduz fut-
bolçular Yeji Dudek, Maykl Ess-
yen, Deku, Hamit Altıntop, Nihat 
Kahveçi, Andrey Arşavin, Revaz 
Arveladze iştirak edib.

Onlardan başqa 2001-ci il “Qı-
zıl top”un sahibi ingiltərəli Maykl 
Ouen və italiyalı qapıçı Françes-
ko Toldo Bakıya səfər edib, 2019 
Avropa Liqasının finalı ərəfəsin-
də təşkil olunmuş Azarkeş Festi-
valında iştirak ediblər.

2000-ci il “Qızıl top”un sahibi 
portuqaliyalı Luiş Fiqu rəsmi qo-
naq kimi AVRO-2020-nin Türkiyə 
- Uels oyununu Bakı Olimpiya 
Stadionunda canlı izləyib.

Bu il də bir çox məşhurlar 
ölkəmizə təşrif buyurub. 2014-cü 
ilin dünya çempionu Mesut Özil 
oktyabrda Azərbaycanda bir sıra 
tədbirlərdə iştirak edib.

Noyabrda COP29 ilə bağlı 
Bakıya gələnlərdən biri də əf-
sanəvi futbolçu Ronaldinyo olub. 
2005-ci il “Qızıl top”un qalibinin 
ölkəmizə ilk dəfə səkkiz il bundan 
əvvəl səfər etdiyini də xatırladaq.

Türkiyə millisinin kapitanı və 
baş məşqçisi olmuş Fatih Terim 
də “Qarabağ”ın dəvəti ilə COP29 
çərçivəsində futbol klublarının 
iqlim dəyişikliyi ilə mübarizədə 
birgə alyansının yaradılması ilə 
bağlı tədbirdə fəxri qonaq kimi 
iştirak edib.

Rasim Mövsümzadə



Dekabr ayının 24-ü Azər-
baycanın tanınmış idman 
mütəxəssisi, beynəlxalq 
dərəcəli güləş hakimi 
Hicran Şərifov hakimlik 
karyerasını başa vurub. 
25 il hakimlik edən Hicran 
müəllim son olaraq Azər-
baycan çempionatında 55 
kiloqram çəki dərəcəsində 
Elmir Əliyevlə Rəşad Məm-
mədov arasında baş tutan 
final görüşünü idarə edib. 
Təcrübəli referi qarşılaşma-
dan sonra güləş ənənələ-
rinə uyğun olaraq, fitini və 
qolçaqlarını xalça üzərinə 
qoyub və karyerasını başa 
vurduğunu rəsmən elan 
edib. Milli Olimpiya Komitə-
si və Azərbaycan Güləş 
Federasiyası tərəfindən 
H.Şərifova xatirə hədiyyəsi 
təqdim olunub.

Xatırladaq ki, Hicran Şərifov 
“Pekin-2008”, “London-2012” və 
“Rio-2016” Yay Olimpiya Oyun-
larında, Avropa Oyunlarında, 
İslam Həmrəyliyi Oyunlarında, 
dəfələrlə dünya və Avropa çem-
pionatlarında, eləcə də digər 
mühüm beynəlxalq yarışlarda 
ədaləti qoruyub. Azərbaycan 
güləş tarixində 3 Olimpiadada 
iştirak etmiş yeganə hakim ün-

vanına sahib H.Şərifov “Lon-
don-2012”nin ən ədalətli referisi 
qismində “Qızıl fit” mükafatına 
layiq görülüb. O, “Şöhrət” və 
“Olimpiya” ordeni, “Azərbay-
can Respublikası Prezidentinin 
Fəxri Diplomu”, “Tərəqqi” me-
dalı, “Əməkdar Bədən Tərbiyə-
si və İdman Xadimi”, “Əməkdar 
məşqçi” fəxri adları ilə təltif olu-
nub.

Onu da qeyd edək ki, Hicran 
müəllim idmanla yanaşı həm 
də elmi işlə məşğul olur. Azər-
baycan İdman Akademiyasının 
müəllimi olan Hicran Şərifov 
pedaqogika üzrə fəlsəfə dokto-
rudur.

Tədbirdən sonra Hicran 
müəllim AZƏRTAC-ın suallarını 
cavablandırıb. Həmin müsahi-
bəni diqqətinizə təqdim edirik:



- Ötən gün 25 illik hakimlik 
karyeranızı bitirdiniz. Təəssü-
ratlarınızı bilmək maraqlı olar-
dı...

- Əlbəttə ki, mən bu 25 ili se-
vinclə xatırlayacağam. Çünki bu 
illər ərzində xalqıma, Prezident 
İlham Əliyevə və Azərbaycan id-
manına xidmət etmişəm. Ədalətli 
hakimlik etmək üçün çalışırdım. 
Çünki mən Azərbaycanı təm-
sil edirəm. Hər dəfə yüksək ka-
teqoriya əldə edəndə sevincimin 
həddi hüdudu olmurdu. Sanki 
dünya və ya Olimpiya çempionu 
olurdum. Həmişə öz üzərimdə iş-
ləmişəm. Hər zaman ən yaxşısı 
olmağa çalışırdım.

- Yaxşı güləş hakimi olmaq 
üçün ilk növbədə nələrə diqqət 
yetirmək lazımdır?

- Qərəzli hakim olmağı heç 
vaxt arzulamamışam. Mənim 
üçün ilk növbədə ədalətli olmaq-
dır. Heç vaxt yalnız özümü dü-
şünməmişəm. Beynəlxalq aləm-
də də belədir. Referi təkcə özünü 
düşünməməlidir. Məşqlərdən də 
heç vaxt yayınmırdım. Formada 
olmaq üçün yediyim qidalara fikir 
verirdim. Bir sözlə, mən hakimlik 
üçün yaşayırdım. Bunları dünya-
da sayılıb-seçilən hakim olmaq 
üçün edirdim. Şükürlər olsun ki, 
bu mənə qismət oldu. Bir neçə 
dəfə yarışların ən yaxşı hakimi ti-
tuluna sahib çıxdım. Ölkə üzrə də 
ən yaxşısı oldum. Nəhayət, "Lon-
don-2012" Yay Olimpiya Oyunla-
rında ən yaxşı hakim seçildim.

- "London-2012" Yay Olim-
piya Oyunlarında ən yaxşı ha-
kim seçildiyinizi vurğuladınız. 
Həmin anları necə xatırlayırsı-
nız?

- Mən həmin an elə hiss 
etdim ki, sanki qızıl medal qa-
zandım. Bu, olduqca əlçatmaz, 
böyük əziyyət və zəhmət he-
sabına əldə olunan uğurdur. 
Hər kəs məni təbrik etmişdi. 
Təqdimat zamanı Azərbay-
can Güləş Federasiyasının 
vitse-prezidenti Namiq Əliyev 
və Milli Olimpiya Komitəsinin 
vitse-prezidenti Çingiz Hüsey-
nzadə də orada idilər. Hətta 
Ç.Hüseynzadə Prezident İl-
ham Əliyevə zəng edərək, ar-
tıq ilk qızıl medalımızı qazan-

dığımızı demişdi. Sevincimdən 
yerə-göyə sığmırdım. Həmin 
an dövlətimizin başçısı yarış-
ların başlayıb-başlamadığını 
soruşdu. Çingiz Hüseynzadə 
isə cavabında dedi ki, yarışlar-
dan öncə hakimlərin təqdimat 
mərasimi oldu və Hicran Şəri-
fov ən yaxşı seçildi. Prezident 
bu münasibətlə məni təbrik 
etdi və “Şöhrət” ordeni ilə mü-
kafatlandırdı. Prezident İlham 
Əliyev, Birinci vitse-prezident 
Mehriban Əliyevaya həmişə 
məni diqqətdə saxlayıblar, qay-
ğılarını əsirgəməyiblər. Mən də 

ildən-ilə daha artığını etmişəm. 
Bu 25 ildə bütün tələblərə uy-
ğun keyfiyyətli hakim olmağa 
çalışmışam. Fikirləşirdim ki, 
bir nömrə olmalıyam. Şükürlər 
olsun ki, Allah bunu mənə qis-
mət etdi. Artıq bundan sonrakı 
fəaliyyətimdə idmanın nəzəriy-
yəsinə xidmət edəcəyəm. Azər-
baycan İdman Akademiyasının 
baş müəllimiyəm. Bu sahədə ali 
elmi dərəcəm var. Tələbələrimi-
zi hazırlayıram. Əvvəl sadəcə 
güləşə xidmət edirdimsə, indi 
bütün idman növlərinə xidmət 
edirəm. Nə qədər ki, özümdə 
güc hiss edirəm, ömrümü idma-
na, dövlətimə, xalqıma, təhsilə 
həsr edəcəyəm.

- Neçə müddətdir Azərbay-
can İdman Akademiyasında 
işləyirsiniz?

- Artıq 3 ildir burada işləyirəm.
- “Qızıl fit” mükafatı ve-

rilərkən, hansı kriteriyalar 
nəzərə alınır?

- Ümumiyyətlə, bütün yarışlar-
dan öncə hakimlər üçün kiçik bir 
seminar keçirilir. “Qızıl fit”i mənə 
yalnız bir epizoda görə vermə-
dilər. Güləş aləmində belə deyil. 
Bunu əldə edə bilmək üçün ilk 
növbədə, dünya və Avropa çem-
pionatlarında, lisenziya xarakterli 
turnirlərdə özünü doğrultmalısan. 
Baxırlar ki, sən inkişaf edirsən və 
qüsursuz hakimlik nümayiş etdi-
rirsən. Beləliklə də, sonda nəticə 
çıxarılır. Təbii ki, burada yalnız 
bir nəfərin qərarı nəzərə alınmır. 
Bu, bizim istəyimizlə əldə olunan 
bir şey də deyil. Bu məsələyə bir-
başa Dünya Güləş Birliyi nəzarət 
edir. Hansı hakim bu titula daha 
çox layiqdirsə, onu seçirlər. Buna 
layiq olmaq üçün səhvsiz, işində 
peşəkar və qətiyyətli olmalısan. 
Ən yaxşı hakim məhz bu kateqo-
riyalara əsasən seçilir.

- İdarə etdiyiniz görüşlər 
arasında sizin üçün ən unu-
dulmazı hansı idi?

- İranda keçirilmiş beynəlxalq 
turnirdə 3-cü kateqoriyaya sahib 
gənc, istedadlı hakim idim. Artıq 

qərar verilmişdi ki, ağır görüşlər 
zamanı Azərbaycandan məni 
hakim təyin etsinlər. Orada ame-
rikalı və iranlı Olimpiya çempion-
ları üz-üzə gəlirdilər. Bu idman-
çıların final qarşılaşması mənim 
üçün unudulmaz olmuşdu.

- Karyeranız ərzində məyu-
sedici məqam hansı olub?

- Bir az çətin sual oldu. Mən 
bütün görüşləri izləyirdim. Keç-
miş sərbəst güləşçimiz Namiq 
Sevdimov “Pekin-2008” Yay 
Olimpiya Oyunlarında 5-ci oldu. 
Əslində, o, qızıl medala layiq 
idi. Sadəcə, özündən zəif rəqibə 
uduzaraq, bürünc medal şansını 

itirdi. Finala çıxsaydı, amerikalı 
idmançını məğlub edəcəkdi. Bu 
məqam məni məyus edir. Lakin 
hakim kimi üzüldüyüm hadisə ol-
mayıb.

- Yarışlardan xatirə saxladı-
ğınız əşyalar varmı?

- Deməli, "London-2012" Yay 
Olimpiya Oyunlarında mənə təq-
dim olunan “Qızıl fit”i tarix Milli 
Azərbaycan Tarix Muzeyinə ba-
ğışladım. Hətta həmin fitlə bir 
görüş də idarə etmişdim. Bir də 
İngiltərə paytaxtında təşkil olun-
muş yarışdan öncə verilən digər 
fiti isə Azərbaycanın istedadlı fo-
toqraflarından birinə vermişəm. 

Geyim isə hazırda özümdə qa-
lır. Tarix Muzeyindən formamı 
istəsələr də, hələlik bu barədə 
konkret qərara gəlməmişəm.

- Özünüz üçün ideal hesab 
etdiyiniz hakimlər olub?

- Türkiyədən İbrahim Cicioğ-
lunu çox bəyənirdim. Yerlilərdən 
isə mərhum Oqtay Hüseynovu 
qeyd edərdim. Onun verdiyi qə-
rarlar heç vaxt müzakirəyə çıxa-
rılmırdı.

- Azərbaycan güləş hakimli-
yinin hazırkı durumu barədə nə 
deyə bilərsiniz?

- Hazırda Azərbaycan Güləş 
Federasiyası bununla bağlı əlin-
dən gələni edir. Artıq yeni gənc 
hakimlər yetişdirilir.



İlin idman paytaxtı olan 
Quba şəhəri növbəti dəfə 
idman azarkeşlərinin diqqət 
mərkəzində olub. Belə ki, 
“İdman paytaxtı” dekabr ayı-
nın 22-də Azərbaycanda ilk 
dəfə tam məsafəyə marafon 
yarışına ev sahibliyi edib.  

"Prezident Kuboku" uğrunda 
keçirilən marafon Gənclər və İd-
man Nazirliyi, Azərbaycan Atleti-
ka Federasiyası və "Zəfər" Qa-
çış Klubu ilə birgə təşkil olunub. 
Açılış mərasimində çıxış edən 
Azərbaycan Atletika Federasiya-
sının prezidenti Cavid Qurbanov 
"Prezident Kuboku"nun əhəmiy-
yətindən danışaraq bu cür kütlə-
vi yarışların davamlı olaraq təşkil 
ediləcəyini bildirib.

Quba Rayon İcra Hakimiyyə-
tinin başçısı İlqar Mahmudov ilk 
tam məsafəyə marafonun məhz 
Qubada keçirilməsinin rayon 

üçün əlamətdar hadisə olduğunu 
qeyd edib. Quba-Xaçmaz Regio-
nal Gənclər və İdman İdarəsinin 
rəisi vəzifəsini icra edən Qumru 
Məmmədova marafon iştirakçıla-
rına onları gözləyən ağır müba-

rizədə uğurlar arzulayıb.
Marafonda yerli idmançılarla 

yanaşı, Türkiyə, Rusiya, Gür-
cüstan, Çin və Belçika təmsil-
çilərinin də daxil olduğu 132 atlet 
mübarizə aparıb. Quba Olimpiya 

İdman Kompleksində start gö-
türən və qaçış məsafəsi 42 km 
195 metr olan marafonda işti-
rakçılar Heydər Əliyev prospek-
ti üzrə hərəkət ediblər. Yekunda 
kişilərin mübarizəsində Türkiyə 



təmsilçisi Ahmed Alkanoğlu 
02:40:37 göstərici ilə "Prezident 
kuboku"nun qalibi olub. Elman 
Abışov 2-ci, Ağa Əliyev 3-cü yeri 
tutub.

Qadınların mübarizəsində 
Leyla Abdinova 03:28:48 nəti-
cə ilə fəxri kürsünün ən yüksək 
pilləsinə qalxıb. Yuliya Belkova 
finişə 2-ci, Natalya Şiyanova isə 
3-cü gəlib. 40, 50 və 60 yaşdan 
yuxarı iştirakçılar kateqoriyasın-
da müvafiq olaraq kişilərdə Qin 
Ru, Yadigar Hüseynov və Tapdıq 
Dadaşov, qadınlarda isə Aynur 
Kazımova və Gülparə Əliyeva 
qalib adını qazanıblar.

Vidadi Baxşiyev

Azərbaycan Ağırlıqqaldır-
ma Federasiyasının (AAF) 
Bəhreyndə səfərdə olan 
nümayəndə heyəti bir sıra 
görüşlər keçirib. Azərbay-
can Respublikasının gənclər 
və idman nazirinin müavini 
Mariana Vasileva, Azərbay-
can Ağırlıqqaldırma Federa-
siyasının prezidenti Kamran 
Nəbizadə və vitse-prezidenti 
Firdovsi Umudov, Beynəlxalq 
Ağırlıqqaldırma Federasiya-
sının prezidenti Məhəmməd 
Calud, həmçinin I vitse-prezi-
denti Ursula Papandrea, Av-
ropa Ağırlıqqaldırma Federa-
siyasının prezidenti Antonio 
Konflitti və Bəhreyn Ağır-
lıqqaldırma Federasiyasının 
prezidenti Ebrahim Eshaqla 
bir araya gəliblər.

Qarşılıqlı fikir mübadilə-
si şəraitində keçən görüşlər-
də Azərbaycan, ağırlıqqaldır-
ma idmanında tarixi ilkə imza 

atıb. Dekabrın 4-də Beynəlxalq 
Ağırlıqqaldırma Federasiyası-
nın (IWF) Bəhreyndə keçirilmiş 
növbəti konqresində, Azərbay-
canda Avropa Ağırlıqqaldırma 

Akademiyasının qurulmasına 
namizədlik təqdimatı böyük ma-
raqla qarşılanıb. Tədbirdə təqdi-
matı qurumun təmsilçisi Turab 
Teymurov edib.

Təqdimat zamanı konqres iş-
tirakçılarına ölkəmizin tarixi, bu 
günü, turizm potensialı, geniş in-
frastruktur imkanları, beynəlxalq 
tədbirlərin təşkili üzrə böyük 
təcrübəsi, idman nailiyyətləri, 
həmçinin Azərbaycan Preziden-
ti İlham Əliyevin idmana dövlət 

səviyyəsində diqqət və qayğı 
göstərdiyi barədə məlumat ve-
rilib, xüsusi videoçarx nümayiş 
etdirilib.

Beynəlxalq Ağırlıqqaldır-
ma Federasiyasının preziden-
ti Məhəmməd Calud və digər 
rəsmilər Azərbaycanda idmana 

göstərilən diqqəti xüsusi fərqlən-
dirib və Akademiyanın fəaliyyə-
tində uğurlar arzulayıb.

Avropa Ağırlıqqaldırma Aka-
demiyasında beynəlxalq məşq-
çilik kursları, lisenziyalaşdırma 
üzrə seminar və mühazirələr, 
həmçinin müvafiq hakimlik 
məşğələləri, idmançılar üçün 
dərslər, kateqoriya və ixtisas tə-
limləri keçiriləcək. Akademiya-
dakı tədrisdə Avropa və ehtiyac 
olacağı təqdirdə yaxın region 
ölkələrinin nümayəndələrinin 
iştirakı təmin ediləcək. Akade-
miyanın Bakıdakı ASK Arenada 
yerləşməsi nəzərdə tutulub.

Qeyd edək ki, dünyada cəmi 
5 belə Ağırlıqqaldırma Akademi-
yası qurulacaq. Azərbaycanla 
yanaşı bu hüquqa Asiyada Çin, 
Afrikada Misir, Amerikada Kuba, 
Okeaniyada da isə Samoa sahib 
olub.

Bununla yanaşı, konqres-
də Beynəlxalq Ağırlıqqaldırma 
Federasiyasının ayrı-ayrı ko-
mitələrinin hesabatları dinlənilib, 
kommersiya tərəfdaşlarının təq-
dimatı baş tutub. IWF-in konsti-
tusiyasına təklif edilən dəyişik-
liklər ümumi səsvermə yolu ilə 
qəbul edilib.



“Avropa Ağırlıqqaldırma Akademiyasının 
Azərbaycanda qurulması ölkə idmanı üçün 
böyük təcrübə olacaq. Bu işi dövlətimizin adı-
na layiq səviyyədə icra etməyə çalışacağıq.

Bu gün idman kompleks yanaşma tələb edir. 
Məşqləri yüksək səviyyədə keçirmək, idmançı ye-
tişdirmək və birinci olmaq medalın görünən tərə-
fidir. Bu uğurun təməlində gərgin iş və beynəlxalq 
səviyyədə qurulan əlaqələr dayanır. Çünki qitə 
miqyaslı akademiyaya ev sahibliyi etmək üçün 

yüksək etimad qazanmalısan. Bu işi sizə həvalə 
edən insanlar əmin olmalıdırlar ki, vəzifənin öh-
dəsindən layiqincə gələ biləcəksiniz. Beynəlxalq 
Ağırlıqqaldırma Federasiyasının rəhbərliyi Azər-
baycanda idmana dövlət səviyyəsində diqqətin 
olduğunu gördü. Prezident İlham Əliyevin hər id-
man növü ilə ayrılıqda maraqlanması və göstərdi-
yi həssas münasibət onlarda əminlik yaratdı.

Avropada cəmi bir akademiya olacaq ki, o da 
Bakıda qurulacaq. Qitənin 50-dən çox ölkəsinin 
diqqəti bizə yönələcək. Burada seminarlar, məşq-
çilik kursları, təlim-məşqlər təşkil olunacaq. Aka-
demiyanın fəaliyyət planını tam olaraq ifadə et-
mək çox zaman alar. Təkcə onu deyim ki, burada 
çoxşaxəli iş prosesindən söhbət gedir.

Son illərdə ağırlıqqaldırma idmanında qaza-
nılan nəticələr göz qabağındadır. İndiki dövrdə 
hansısa ölkəni aşkar favorit adlandırmaq olmur. 
Siz idmançını körpücük üzərində bir neçə dəqiqə 
görürsünüz. Onun uğur qazanması üçün cəmi 6 
yanaşması olur. Ağırlıq mərkəzindən ani yayınma 
uğursuz cəhd ilə nəticələnir. Təsəvvür edin ki, bu 
akademiya Azərbaycan və Avropa üçün ağırlıq 
mərkəzi olacaq. Buradakı bütün təşkilati yanaş-

malarımız uğurlu olmalıdır. Bütün ölkələrin ən təc-
rübəli mütəxəssisləri Bakıya gələcəklər. Bu, idma-
nımıza həm nəzəri, həm də təcrübə baxımından 
zənginlik qatacaq. Potensialımızı tam üzə çıxara 
biləcəyik.

Gənclər və idman nazirinin müavini Mariana 
Vasileva, Azərbaycan Ağırlıqqaldırma Federasi-
yasının prezidenti Kamran Nəbizadə və mən Bəh-
reyndə bir sıra görüşlərdə iştirak etdik. Bilirsiniz ki, 
bir müddət öncə həm Beynəlxalq Ağırlıqqaldırma 

Federasiyasının prezidenti Məhəmməd Calud, 
həm də Avropa Ağırlıqqaldırma Federasiyasının 
rəhbəri Antonio Konflitti Azərbaycanda səfərdə 
olmuşdu. Demək istəyirəm ki, yüksək səviyyə-
də təmaslarımız öncədən qurulmuşdu. Bu dəfə 
əsasən akademiyanın fəaliyyət istiqamətlərindən 
danışdıq. Onlar üçün bu idman növünün coğra-
fiyasının genişlənməsi prioritet məsələlərdəndir. 
Düşünürəm ki, növbəti il bir çox yeniliklərlə yadda 
qalacağıq”.



Azərbaycanda səfərdə 
olan karate ustası, 9-cu 
dan qara kəmər sahibi 
Hitoşi Kasuyanın rəhbərliyi 
ilə keçirilən XXXII Ümum-
respublika seminarının 
açılış mərasimi keçirilib.

Dövlət Himni səsləndirilən-
dən sonra Azərbaycanın su-
verenliyi və torpaqları uğrunda 
həyatlarını qurban vermiş şəhid-
lərin xatirəsi bir dəqiqəlik sükut-
la yad edilib.

Mərasimdə çıxış edən Azər-
baycan Karate Federasiyası-
nın (AKF) vitse-prezidenti, 8-ci 
dan qara kəmər sahibi Füzuli 
Musayev seminar iştirakçılarını  
AKF-nin rəhbərliyi və İdarə 
Heyəti adından salamlayıb, on-
lara uğurlar arzu edib.

O bildirib ki, təcrübəli məşq-
çilər və məşhur karateçilərlə 
yanaşı, gənc idmançıların da 

iştirak etdiyi Ümumrespubli-
ka seminarının təşkilində əsas 
məqsəd ölkəmizdə karate üzrə 

idmançı və məşqçilərin texnika 
səviyyəsini daha da yüksəltmək, 
gənclərin sağlam həyat tərzinə 

marağını artırmaq, onların asu-
də vaxtının səmərəli təşkilinə 
kömək etməkdir.

Dünya Şotokan Karate-do 
Federasiyasının baş təlimatçısı, 
9-cu dan qara kəmər sahibi Hi-
toşi Kasuya karateçilərimizi sa-
lamlayaraq, onlara uğurlar arzu 
edib. Ölkəmizə sayca 25-ci səfə-
rinin olduğunu bildirən Kasuya 
məmnunluğunu ifadə edib. O, 
seminar müddətində müasir ka-
ratedə olan dəyişikliklər, konkret 
fəndlər üzərində praktik bilikləri-
ni nümayiş etdirəcəyini söyləyib.

Daha sonra AKF rəhbərliyi 
adından Kasuyaya Azərbaycan-
da karatenin inkişafında göstər-
diyi əvəzsiz xidmətlərə görə xa-

tirə hədiyyəsi təqdim olunub.
Tədbirdə Gənclər və İdman 

Nazirliyinin Qeyri-olimpiya növ-
ləri üzrə sektor müdiri Fəqan 
Səfərov, AKF-nin vitse-prezi-
dentləri Füzuli Musayev, Rəh-
man Hətəmov, Allahverdi Rüstə-
mov, baş katib Qabil Sayadov, 
Hüquq və İntizam Komitəsinin 
sədri Həmdiyyə Məmmədov, 
Texniki və Məşqçilər Komitəsinin 
sədri Əhməd Əfəndi, federasiya 
prezidentinin köməkçisi Vüsal 
Abdullazadə və digər şəxslər iş-
tirak ediblər.

Qeyd edək ki, XXXII Ümum-
respublika texniki seminarına 
250-dən çox idmançı və məşqçi 
qatılıb. 



Dekabr ayının 16-da Azərbaycan Milli 
Antidopinq Agentliyinin (AMADA) təşkilatçı-
lığı, Gənclər və İdman Nazirliyinin dəstəyi ilə 
Bakıda “Təmiz qələbə: Olimpiya ilinə yenidən 
baxış” adlı beynəlxalq konfrans keçirilib.

Tədbir Azərbaycan Dövlət Himninin səsləndiril-
məsi ilə başlayıb. Konfransın antidopinq sahəsin-
də təcrübələrin paylaşılması baxımından əhəmiy-

yətindən bəhs edən gənclər və idman nazirinin 
müavini Mariana Vasileva bütün idmançılara tə-
miz qələbə arzulayıb.

Konfransa onlayn formatda qoşulan Ümum-
dünya Antidopinq Agentliyinin (WADA) prezi-
denti Vitold Banka Azərbaycanın olduqca önəmli 
tədbirə ev sahibliyi etdiyini bildirib. O, bu yığın-
cağın əsas hədəfinin Azərbaycanla yanaşı, digər 

ölkələrdə də dopinqə qarşı mü-
barizənin inkişafına töhfə ver-
mək olduğunu söyləyib. AMA-
DA ilə əməkdaşlığın faydalı 
olduğunu deyən WADA rəhbəri 
birgə fəaliyyətlə yeni uğurlara 
nail olacaqlarına inam ifadə 
edib. V.Banka konfransın gələn 
il ilk dəfə Asiya ölkəsində - Cə-
nubi Koreyada keçiriləcəyini də 
diqqətə çatdırıb.

AMADA-nın icraçı direktoru 
Təhminə Tağı-zadə isə 2024-
cü ili AMADA üçün uğurlu he-
sab edib. O, il ərzində mindən 
çox dopinq testinin aparıldığını, 
50-dən çox seminar və vebina-
rın təşkil olunduğunu və 2 min-

dən çox iştirakçının antidopinqlə 
bağlı məlumatlandırıldığını vur-
ğulayıb. Azərbaycanın gələcək 
illərdə də beynəlxalq tədbirlərə 
ev sahibliyi edəcəyini qeyd edib.

Sessiyalar üzrə davam edən 
konfransda “Paris-2024” Yay 
Olimpiya Oyunlarının yekun-
larına nəzər salınıb, dopinqin 
aşkarlanmasında yenilikçi tə-
dqiqatlar və gələcək çağırışlar, 
nəzarət prosesində dəqiqlik, 
Olimpiya antidopinq səylərində 
əldə olunan nailiyyətlər, antido-
pinqdə təhsil və elmin öncüllüyü 
kimi mövzular müzakirə olunub.

Konfrans çərçivəsində AMA-
DA və “Gilavar” Foto Klubunun 

birgə təşkil etdiyi “Olimpiya ruhu: 
Qələbə və məğlubiyyətdən kə-
nar” adlı beynəlxalq müsabiqə-
nin qalib fotolarından ibarət sər-
gi nümayiş olunub.

Tədbirin məqsədi antidopinq 
sahəsindəki təcrübə və biliklə-
rin artırılması, elmi araşdırma-
ların dəstəklənməsi, həmçinin 
idmançılar və idman ictimaiyyəti 
arasında dopinqə qarşı müba-
rizənin və maarifləndirmənin 
gücləndirilməsindən ibarətdir.

Beynəlxalq konfransa infor-
masiya dəstəyini Azərbaycan 
Dövlət İnformasiya Agentliyi 
(AZƏRTAC) verib.



Əməkdar məşqçi, Əməkdar incəsənət xadimi 
Cahangir Mehdiyevin İdman.biz-ə müsahibəsi.

- Cahangir müəllim, indi də idmanla məş-
ğul olursunuzmu?

- Əlbəttə. İdmanda əldə etdiyim uğurları hazır-
da bədən tərbiyəsi ilə qorumağa çalışıram.

- İdman və incəsənət. İki fərqli sahəni pa-
ralel aparmaq sizin üçün çətin olmayıb?

- Xeyr, əksinə. Mən uşaqlıqdan idmanla məş-
ğul oluram. Özü də bir yox, bir neçə idman növü 
ilə. Belə desək, idmandan sənətə gəlmişəm. 
1998-ci ildə Əməkdar məşqçi, 2000-ci ildə isə 
incəsənət xadimi adına layiq görülmüşəm. Ha-
zırda idmanla incəsənətin sərhədlərinə dair kitab 
yazıram. Ümumiyyətlə, bir məqamı qeyd edim ki, 
hansı sahədə çalışmağından asılı olmayaraq, id-
manla məşğul olmaq insana qazandırır.

- Məşqçi kimi xüsusi metodlarınız var?
- Dünya və Avropa çempionu Akif Alıyevin 

məşqçisi olmuşam. Bilirsiniz, ağırlıqqaldırmada 
texnikadan düzgün istifadə etmək çox vacibdir. 
Ştanqı qaldıran zaman bir balaca disbalans ol-
dusa, ciddi problem yaranır. Burada fiziki güclə 
yanaşı, psixoloji hazırlıq da önəmlidir. Dopinqə, 
yaxud əzələ gücünə etibar etmək olmaz. Akifin 
də texnikası yaxşı idi, mən ona əsasən psixoloji 
məqamları başa salırdım.

- Dopinq məsələsinə toxundunuz. Ağır-

lıqqaldırmada dopinq qalmaqallarını tez-tez 
görürük. Sizcə, bu idman növündə sözüge-
dən problemin aktuallığı nədən irəli gəlir?

- Bəzən məqsəd, ona gedən yolla tərs mütə-
nasib olur. Uğur qazanmaq üçün həm ağıl, həm 
də səbr lazımdır. Dopinq insan həyatı üçün bəla-
dır. Müvəqqəti qələbələr naminə atılan addımlar 
insanın sonrakı həyatında ciddi problemlər yara-
dır. Mən burdan idmançılarımıza səslənib demək 
istəyirəm ki, əgər sağlam yaşamaq istəyirlərsə, 
dopinqdən uzaq durun. Uğur yalnız bu gün qaza-
nılan medal, yaxud da pulla ölçülməməlidir. Sağ-
lamlıq özü də bir qazancdır.

Moskvada oxuduğum dövrdə dünya çempion-
ları Vasili Alekseyev, Yuri Vlasovla birgə Olimpiya 
kompleksində məşq eləmişəm. Onlar hazırlıq za-
manı zala bircə məni buraxırdılar. Vlasov hələ o 
vaxt mənə deyirdi ki, siz heç bir kimyəvi dərman 
qəbul etmirsiniz, buna görə də çox yaşayacaqsı-
nız. Pis-yaxşı mən yetmiş üç yaşına çatmışam, 
ancaq onlar bu yaşa gəlib çata biləcəklərmi?

- Cahangir müəllim, bu gün də sizi müəllifi 

olduğunuz “Kişi sözü” filmindəki Niyaz obra-
zı ilə xatırlayanlar var. Bu obraz necə yaran-
mışdı?

- Əslində, mən Niyazın idmançı olmağını istə-
mirdim. Bu rola Rafael Dadaşovu çəkmək fikrim 
vardı. Ssenarini müəllimim, məşhur rejissor Geo-
rgi Danieliya göstərəndə dedi ki, bunları qoy kə-
nara, sən idmançısan, özünü çək. O, hələ tələbə 
vaxtından mənim idmanla məşğul olduğumu bi-
lirdi. Tələbə vaxtı yaşadığım yataqxananın idman 
zalının açarını mənə vermişdilər. Çünki məndən 
başqa heç kim idmana meyl etmirdi. Hamısı kino 
çəkməklə, içki ilə, yaxud da bu kimi şeylərlə məş-
ğul idi. Gündüzlər dərsə gedirdim, axşamlar id-
man zalına. Tələbə yoldaşlarım buna görə mənə 
dəli kimi baxırdılar.

Əlqərəz, əvvəlcə istəməsəm də, bir qədər dü-
şünəndən sonra anladım ki, müəllimimin sözlərin-
də həqiqət var. Həm də “Niyaz”a qədər Azərbay-
can kinosunda belə bir idmançı obraz olmamışdı. 
Bundan çıxış edərək riskə getdim. Hər halda eşit-
diyim sözlərə, aldığım məktublara əsasən deyə 
bilərəm ki, obraz uğurlu alınıb.

Bu obrazdan təsirlənib idmana üz tutanlar da 
olub. İstər bu gün idmanda olanlardan, istərsə də, 
digər sahədə çalışanlardan bunu dəfələrlə eşit-
mişəm. Elə olub ki, bazarda qiymət soruşanda 
beş manata olan məhsulu dörd manata deyiblər 

ki, sən Niyaz kimi bir obraz ya-
ratmısan. Hərdən yolda getdi-
yim yerdə kimsə yaxınlaşıb so-
ruşur ki, Solmazla Niyazın axırı 
necə oldu?

- Həqiqətən, onların sonu 
necə oldu?

- Bilirsiniz, ehtiras başqadır, 
məhəbbət başqa, eşq isə ta-
mam başqa. Ehtiras gözlərini 
kor edə bilər, məhəbbət səni 
ailənə bağlayır. Eşq isə Füzuli-
nin təsvirindəki kimi müqəddəs 
bir anlayışdır. Bunları ayırmaq 
çox vacibdir.

Niyazı filmin sonunda üç yol 
ayrıcında oturan görürük. Yolun 
biri kəndə gedir, biri şəhərə, biri 
də dağa. Bayaq dediyim söh-
bətə əsaslanıb belə bir simvolik 
mənzərə yaratmışam. Niyaz bil-
mir Solmazla evlənsin, şəhərə 
gedib anasının dediyi kimi iki 
bacıdan birini alsın, yoxsa qey-
ri-müəyyən olan dağ yoluna üz 
tutsun. Mən bu obrazı təxminən 
iyirmi beş yaşlı gənc kimi ver-
mişəm, o hələ eşqlə məhəbbə-
tin fərqini başa düşmür.

- Yəqin ki, “Niyaz”ın qız fa-
natları da az olmayıb.

- Mən iyirmi yaşımda artıq 
evli idim, o rola çəkiləndə isə 
otuz beş yaşım vardı. Əlbəttə, 
mənim də fanatlarım olub, mən 
də kiminsə fanatı olmuşam. 
Ancaq həyatda elə müqəddəs 
dəyərlər var ki, onun üstündən 
keçmək olmaz.

- İdmançıların çoxunun 
özündənrazı olduğunu deyir-
lər. Elə Niyaz kimi. Sizcə, bu, 
nədən qaynaqlanır?

- Bilirsiniz, əsl idmançılar 
əsl kişi adamlardır. Hərdən gö-
rürəm ki, bəzi cavanlar özləri-
ni kimyəvi dərmanlarla şişirdir, 
yerişlərini dəyişir ki, qızların 
xoşuna gəlsinlər. İdman eləyib 

özünü göstərməklə deyil. Ümu-
miyyətlə, elələri heç yaxşı id-
mançı da olmur. İdmançı özünü 
meydanda göstərməlidir, cama-
atın yanında yox. Bu sahədə iki-
li standartlar çox azdır. Təbii ki, 
idmanda da istisnalar olur, ha-
kimləri ələ almaq, düzgün olma-
yan qərarlar və s. Ancaq söhbət 
mübarizədən gedirsə, hər şey 
açıq-aşkar göz qabağında olur. 
Məsələn, digər sahələrdə dil 
bir söz deyir, əməl başqa şey. 
İdmanda isə elə şey yoxdur. 
Bir döşəkdir, bir də sən. Son-
da bir şeyi də deyim. Mənim bir 
ştanqam var. Üzərində bodibil-
dinqin əsasını qoyan amerikalı 
mütəxəssis Vaderin adı yazılıb. 
Həmin ştanqdan Azərbaycanda 
heç kimdə yoxdur, özü də xrom-
dandır. Onu özümlə qəbirə apa-
ra bilmərəm, layiqli bir adama 
bağışlamaq istəyirəm. Ancaq 
bilmirəm, kimə bağışlayım.

Aytac Sahəd

Dekabrın 28-i Azərbaycan 
ağırlıqqaldıranı İsa Rüstəmov 
(73 kiloqram) Gürcüstanın 
paytaxtı Tbilisi şəhərində 
keçirilən “Kakhi Cup 2024” 
beynəlxalq turnirinin qalibi 
olub.

Azərbaycan Ağırlıqqaldırma 
Federasiyasından (AAF) ve-
rilən məlumata görə, o, birdən 
qaldırma hərəkətində 148 kiloq-
ram, təkanla qaldırma hərəkə-
tində isə 181 kiloqram ağırlığı 
başı üzərinə qaldırıb. İdmançı 

toplam çəkidə 329 ki-
loqram (148+181) nəti-
cə ilə yarışı birinci pillə-
də başa vurub.

İ. Rüstəmov uğurlu 
çıxışı ilə bağlı AAF-ın 
rəsmi saytına açıqla-
ma verib: “Bildiyiniz 
kimi dünya çempiona-
tından yeni qayıtmışıq. 
İstirahət üçün ümumiy-
yətlə vaxtımız olmadı. 
Federasiya rəhbərliyi 
bu yarışda iştirakıma 

hər cür şərait yaratdı. Bütün ya-
naşmaları uğurla icra edərək, ili 
qızıl medalla başa vurdum. Bir 
neçə gün əvvəl baş vermiş ağır 
təyyarə qəzası hamımızı sar-
sıtdı. Qələbəmi qəhrəman təy-
yarə ekipajına və qəzada həlak 
olmuş sərnişinlərin əziz xatirə-
sinə həsr edirəm”.

Qeyd edək ki, “Kakhi Cup 
2024” beynəlxalq turniri çər-
çivəsində qonşu ölkəyə səfər 
etmiş Azərbaycan Ağırlıqqal-
dırma Federasiyasının vit-
se-prezidenti Firdovsi Umudov, 
Gürcüstan Ağırlıqqaldırma Fe-
derasiyasının prezidenti, 3 qat 
Olimpiya çempionu Kaxi Kaxi-
aşviliyə AAF adından xatirə hə-
diyyəsini təqdim edib.

Azərbaycan ağırlıqqaldıranı beynəlxalq turnirinin qalibi olub

Azərbaycan əsilli keçmiş idmançı 
Ramil Quliyev Türkiyənin atletika 
üzrə gənclərdən ibarət millisinin baş 
məşqçisi təyin olunub.

Bu barədə 34 yaşlı keçmiş atletin 
özü məlumat verib. R.Quliyev Türkiyə 
Atletika Federasiyasının bu vəzifəni 
ona həvalə etdiyini bildirib. Lakin müqa-
vilənin detalları hələlik bəlli deyil.

Titullu idmançı ötən ay peşəkar kar-
yerasını başa vurub. Qeyd edək ki, Ra-
mil Quliyev Türkiyə millisinin heyətində 
dünya və Avropa çempionu olub.

 Azərbaycanlı keçmiş atlet Türkiyə millisinin baş məşqçisi təyin olunub

İdmançı karyerasını yenicə başa vuran 
azərbaycanlı gimnast Zöhrə Ağamirova məşq-
çiliyə başlayır. O, "Ocaq Sport" klubunda 
məşqçi statusunda ilk addımlarını atacaq. 
Klub artıq Ağamirovanın onlarda bədii gim-
nastları çalışdıracağını açıqlayıb.

O, yanvarın 6-dan 11-dək həm Heydər Əliyev 
adına İdman-Konsert Kompleksində, həm də Bakı 
Olimpiya Kompleksində ilk məşqlərini keçirəcək.

Qeyd edək ki, Ağamirova iki dəfə olimpiadada 
çıxış edib, topla hərəkətdə Avropa çempionatının 
bürünc medalını qazanıb, İslam Həmrəyliyi Oyun-
larının ikiqat qalibi və dəfələrlə Universiadanın 
mükafatçısı olub.

O, ötən illə müqayisədə builki medal sa-
yının daha çox olduğunu bildirib: "Mükafat-
çılar arasında kiçik yaşlı uşaqların olması 
müsbət məqamdır. Bu il bizim üçün uğurlu 
oldu. Sumqayıtda, Lənkəranda boks mərkəz-
ləri inşa edildi. Gəncə şəhərində isə bu is-
tiqamətdə işlər gedir. Prezident İlham Əliyev 
hər zaman ölkə idmanına böyük dəstək ve-
rir. Dövlətimizin başçısı idmançıların rifahını 
yaxşılaşdırmaq üçün əlindən gələni edir".

S.Babayevin sözlərinə görə, Azərbayca-
nın beynəlxalq dərəcəli boks hakimlərinin 
sayı 8-dən 21-ə yüksəlib. Federasiya prezi-
denti sonda Azərbaycan çempionatında ilk 
dəfə olaraq 41 klubun iştirak etdiyini diqqətə 
çatdırıb.
Qeyd edək ki, kişilər arasında Azərbaycan 

çempionatına bu gün yekun vurulacaq. Qadın boksçuların 
Azərbaycan çempionatı isə artıq başa çatıb. İki çəki dərə-
cəsində medalçılar bəlli olub. Həmçinin 5 çəkidə Boks Fe-
derasiyasının seçmə turnirinin qalibləri müəyyənləşib.

Azərbaycan boksçularının bu il beynəlxalq 

yarışlarda qazandığı medalların sayı açıqlanıb

Zöhrə Ağamirova məşqçiliyə başlayır

Azərbaycan boksçuları 2024-cü 
ildə 160 medal qazanıblar. Bu barədə 
Azərbaycan Boks Federasiyasının pre-
zidenti Sahil Babayev kişilər arasında 
ölkə çempionatının bağlanış mərasimi 
zamanı məlumat verib.



Norveç mətbuatı əfsanəvi şahmatçı-
nın toyunun olacağı barədə məlumat yayıb. 
“VG Sport” nəşri şahmat üzrə keçmiş dünya 
çempionu Karlsen və sevgilisi Ella Viktoriya 

Melounun gələn həftəsonu evlənəcəklərini 
yazıb.

Cütlük toyunu rahatlıqla etmək üçün mərasi-
min vaxtı və yerini açıqlamamaq qərarına gəlib. 
Onların münasibətləri 2024-cü ilin aprelində ic-
timaiyyətə məlum olub. Ella Maqnusdan səkkiz 
yaş kiçikdir, atası amerikalı, anası isə norveçlidir. 
O, uzun müddət iki ölkədə yaşayıb, lakin Oslonu 
doğma şəhəri hesab edir.

Qeyd edək ki, bir neçə gün əvvəl Karlsen blits 
üzrə dünya çempionatında qələbəni rusiyalı Yan 
Nepomnyaşi ilə bölüşüb. O, rapid üzrə dünya 
çempionatında isə geyim qaydalarını pozduğuna 
görə diskvalifikasiya olunmuşdu.

                                              Maqnus Karlsen evlənir

Azərbaycan üzgü-
çüləri 2024-cü ili uğur-
la başa vurublar.

Azərbaycan Üzgü-
çülük Federasiyasından 
verilən məlumata görə, 
milli komanda Estoniya-
nın Tartu şəhərində ke-
çirilən Açıq Estoniya Qış 
çempionatına qatılıblar 
və çox yüksək nəticələr 
əldə ediblər. 15 idmançı 
ilə beynəlxalq turnirdə 
çıxış edən yığma ümumilikdə 22 
medal qazanıb.

Azərbaycanla yanaşı, Esto-
niya, Latviya, Litva, Ukrayna, 
Finladiyadadan ümumilikdə 35 
klubdan 285 idmançının müba-
rizə apardığı beynəlxalq turnirdə 
üzgüçülərimiz Vətənə 7 qızıl, 13 

gümüş və 2 bürünc medalla dö-
nüblər. İdmançılardan Süleyman 
İsmayılzadə (3 qızıl, 2 gümüş 
medal), Oqtay Hüseynov (2 qı-
zıl, 2 gümüş medal), Ramil Vəli-
zadə (1 qızıl, 2 gümüş, 1 bürünc 
medal), Əbdürrəhman Rüstə-
mov (1 qızıl, 1 gümüş medal), 
Fatimə Alkərəmova (2 gümüş, 1 

bürünc medal), Səid Həmidov (2 
gümüş medal), Rəşad Alquliyev 
və Məryəm Cavadova (hər ikisi 
1 gümüş ) medallar qazanıblar.

Süleyman İsmayılzadə isə 
1500 metr məsafədə sərbəst 
üsulda 1-ci yerlə yanaşı, həm 
də Estoniya rekordunu da ye-
niləyib.

Azərbaycan üzgüçüləri beynəlxalq yarışda 22 medal qazanıblar

Türkiyəli tanınmış futbol mütəxəssisi Fa-
tih Terim yenidən işinin başına qayıdıb.

Səudiyyə Ərəbistanının “Əl-Şəbab” klubu 71 
yaşlı təcrübəli mütəxəssisi baş məşqçi postuna 
gətirib. Klubun rəsmi səhifəsində bununla bağlı 
video paylaşılıb və “Salam, İmperator” yazılıb.

Qeyd edək ki, Fatih Terim daha çox “Qalata-
saray” və Türkiyə millisindəki işi ilə tanınır. O, son 
olaraq Yunanıstanın “Panatinaikos” komandasın-
da işləyib.

Fatih Terim Səudiyyə Ərəbistanı klubunun baş məşqçisi olub














